
১৯। মূল ঘোষাঃ-






তোমাক ভজিম বুলি ভক্তি পাত্ৰ লৈ।

আহিছিলো মায়াময় সংসাৰলৈ॥

বজাৰ দেখি ভোল গলো হৰি হৰি ঐ।

উভতিবৰ হ’ল খালি মোনা লৈ॥







পদঃ-






ভক্তিসে প্ৰধান বস্তু জানা সৰ্ব্বজন।

কেনে নকৰয় হৰি চৰিত্ৰ কীৰ্ত্তন॥

অনেক সংযোগে নৰতনু আছে পায়।

নাহিকে শ্বাশ্বত আৰু ক্ষণিকে পৰায়॥

ধনজন পুত্ৰ ভাৰ্য্যা যত অভি লাস।

কালে পাইলে হুইব যে বিনাশ॥

যি কলিত স্ৰৰ্জিলন্ত আদি নিৰঞ্জন।

সি কালত পুত্ৰ কৈত পালা কোন জন॥

মায়ায়েসে মায়াৰ পাশত কৰি বন্তী।

যেন নাক বিন্ধি বলধিক আছে ছান্দি॥

ধন জন পুত্ৰ ভাৰ্য্যা স্নেহ দৰশাই।

তাতে পাচে ওপজয় এৰন নাযাই॥

জানি পুত্ৰ ভাৰ্য্যা তাত এৰা আসকতি।

কৃষ্ণৰ চৰণে কৰা একান্ত ভকতি॥

বিলম্ব নকৰা ভকতৰ সঙ্গ লোৱা।

নাম গলে বান্ধি সংসাৰত পাৰ হোৱা॥

